
Berita SETEMPAT

MERIAH BERPESTA: Selain perlawanan yang berlangsung dl padang futsal,
anggota pasukan dan juga penyokong yang hadir dapat menikmati suasana
karnival yang meriah. Gambar menunjukkan pasukan Athena bergambar di
kawasan berfoto.

Suasana temasya:

Penyokong, pemain
serikan acara

SAMBUTAN orang ramai ba-
gi acara Kejohanan Futsal Nasio-
nal anjuran BeritaHarian.sg se-
malam ‘sehangat’ cuaca panas
terik yang seolah-olah mem-
bakar semangat pemain serta
penyokong yang hadir.

Teriakan yang kedengaran di
padang bukan sahaja datang dari
mereka yang sedang bertanding,
bahkan keluarga serta teman-te-
man yang hadir memberikan
sokongan turut menghangatkan
suasana dengan sorakan demi
merangsang pasukan mereka un-
tuk muncul sebagai juara.

‘Pesta’ futsal itu riuh dan meri-
ah dengan kehadiran lebih 3,000
orang termasuk anak kecil dan
warga emas.

Lagu-lagu ‘latar belakang’
yang dimainkan juga turut meran-
cakkan suasana karnival yang ju-
ga memaparkan beberapa gerai
yang menjual makanan dan
perkakas sukan.

“Memang seronok. Kami
seolah-olah sedang berpesta,” ka-
ta Cik Jainaba Badjan, 35 tahun,
sambil tertawa.

Cik Jainaba hadir memberi-
kan sokongan kepada anaknya
yang menganggotai pasukan
YG2K dan bertarung dalam kate-
gori bawah 12 tahun.

“Pada pendapat saya, acara
ini baik kerana melalui pertandi-
ngan, kami juga dapat bertemu
dengan pemain dan juga ibu ba-
pa daripada pasukan yang berbe-
za,” katanya.

Beberapa bekas pemain na-
sional turut turun padang untuk
menjayakan acara tersebut.

Salah seorang daripada mere-
ka ialah Encik Noor Ali yang per-
nah menganggotai pasukan Si-
ngapura dari 1996 hingga 2005.

Beliau kini menjadi jurulatih
kepada pasukan dari Sekolah Me-
nengah Tanjong Katong yang
mengambil bahagian dalam kate-
gori bawah 15 tahun (U-15).

“Acara ini telah dianjurkan
dengan baik dan merupakan
wadah bagi menyemaikan sema-
ngat berdaya saing yang sihat,”
ujarnya.

Selain bakat-bakat tempatan,
beberapa pasukan dari luar nega-
ra juga telah menunjukkan
‘taring’ di gelanggang. Ini terma-
suk empat pasukan dari Indone-
sia dan sebuah pasukan dari Jo-
hor.

Asisten Deputi Pengelolaan
Pembinaan Sentra dan Sekolah
Khusus Olahraga, Encik Teguh
Raharjo, dari Kementerian Pemu-
da dan Olahraga Repulik Indone-
sia, juga turut menghadiri acara
itu untuk menyokong pemain
dari negaranya.

Katanya: “Saya rasa kegiatan
seperti ini harus diadakan setiap
tahun kerana ia amat baik untuk
pendidikan.

“Sekurang-kurangnya, pe-
main yang sudah berlatih ada
wadahnya dan bisa bertanding
antara negara.”

MEREKA sanggup meninggalkan
negara sendiri untuk terbang ke Si-
ngapura bagi menyertai pertandi-
ngan Kejohanan Futsal Nasional.

Semalam, usaha serta kesunggu-
han pasukan wanita Futsal Persitoli
dari wilayah Papua, Indonesia, jelas
berbaloi apabila mereka mempamer-
kan ‘kegagahan’ anggota pasukan-
nya dan berjaya menjulang pingat
juara bagi kategori wanita acara itu.

Pasukan tersebut menang 3-1 se-
telah bertembung dengan pasukan
Ohana di peringkat akhir kategori
tersebut.

Menurut jurulatih Futsal Persitoli,
Encik Amos Rumbino, 55 tahun, be-
liau begitu berbesar hati kerana pasu-
kannya tidak pulang ke Papua de-
ngan tangan kosong.

“Sudah tentunya kami berasa
gembira dan amat bersyukur kerana
diberi peluang bergelar juara.

“Memang kami mempunyai mat-
lamat untuk menang tetapi ia juga
merupakan kejutan kerana kumpu-
lan yang bertanding semuanya
baik-baik belaka dan pertandingan
ini secara keseluruhan amat kompeti-
tif,” kata Encik Amos.

Beliau, yang telah menjadi pe-

Wanita Papua terbukti gagah

BERJAYA JADI JUARA U-18: Pasukan Boyan Murni menerima trofi dan hadiah wang
tunai daripada Cik Najlaa Hameed Marican, Eksekutif Pemasaran ByHerbs Wellness
semalam setelah berjaya mengalahkan pasukan Enfuego FC 1-0 di peringkat akhir.

latih selama 35 tahun, berharap ke-
menangan pasukannya itu dapat
memberi pengiktirafan kepada usa-
ha pasukan-pasukan bola sepak dan
futsal wanita di Indonesia.

“Dengan kemenangan ini, kami
dapat menunjukkan kebolehan pasu-
kan wanita,” ujarnya.

Kejohanan futsal yang berlang-
sung selama dua hari itu turut
mendapat sambutan cukup meng-
galakkan daripada para belia.

Mereka bertarung dalam kategori
Bawah 12 Tahun (U-12); Bawah 15

Tahun (U-15) dan Bawah 18 Tahun
(U-18).

Pasukan Boyan Murni yang terdi-
ri daripada remaja 18 tahun yang
sudah berkawan sejak di bangku
sekolah rendah lagi, berjaya dinobat-
kan sebagai juara kategori U-18.

“Kami sudah bermain bersama se-
jak kami di darjah lima.

“Jadi apabila saya melihat iklan
tentang kejohanan ini, saya menga-
jak teman-teman untuk mengambil
bahagian,” kata Encik Mohd Nasrul-
haq Mohamad, kapten pasukan terse-
but.

SENARAI
JUARA FUTSAL

Atas 35 Tahun (A-35):
La Plata Juniors B

Bawah 35 Tahun (U-35):
La Plata Juniors A

Bawah 18 Tahun (U-18):
Boyan Murni

Bawah 15 Tahun (U-15)
Fajar Selatan

Bawah 12 Tahun (U-12)
ESAB

Wanita
Futsal Persitoli

BERBALOI TERBANG JAUH:
Pasukan wanita Futsal Persitoli
‘A" (kiri) yang datang dari
Papua, Indonesia, berjaya
menjulang trofi Kejohanan
Futsal Nasional BeritaHarian.sg.
Jurulatih mereka bangga
dengan kejayaan tersebut,
menganggapnya satu kemajuan
bagi sukan bola sepak wanita. —
Foto-foto M.0. SALLEH

Mereka berjaya mengalahkan pa-
sukan Enfuego FC 1-0 untuk menda-
patkan gelaran juara U-18.

Pemenang kategori Atas 35
tahun (A-35) La Plata Juniors B juga
tampak begitu gembira dengan ke-
menangan mereka.

Kapten pasukan tersebut Encik
Saravanan a/l Jayapalan, 38 tahun,
berkata: “Kami gembira dapat men-
julang pingat juara walaupun pasu-
kan kami menghadapi cabaran dari
segi stamina memandangkan usia
yang semakin meningkat.”

La Plata Juniors B merupakan
antara pasukan “veteran” yang
mengambil bahagian pertandingan
futsal itu.

Pada keseluruhannya, kesemua
pasukan yang mengambil bahagian
dalam acara futsal tahun ini berpuas
hati dengan tahap pertandingan.

Mereka juga menyatakan hasrat
mahu mengambil bahagian dalam
acara yang sama jika diadakan lagi.

Selain trofi, juara bagi setiap kate-
gori memenangi hadiah wang tunai —
$750 bagi kategori U-35 dan A-35;
$500 bagi U-18 dan Wanita; dan
$250 bagi U-12 dan U-15.

Acara Futsal Nasional BeritaHari-
an.sg tahun ini disokong oleh iShine,
Persatuan Pemudi Islam Singapura
(PPIS), H20, Yayasan Buah Ping-
gang Kebangsaan (NKF), Tender-
fresh, Allaudin & Friends dan By-
herbs Wellness.

WARGA EMAS DAN TEKNOLOGI

Tidak biar dir1 terus ‘tua’ dalam

kelemahan guna telefon b Jak

TELEFON bijaknya yang berdering dibiarkan

160,000 talian
telefon bimbit masih

apabila percubaan untuk ‘menekan’ butang hijau
di skrin sentuh gagal bagi menjawab panggilan
dari temannya.

Walaupun pada mulanya terasa geram dan
leceh, Cik Noorjahan Kamaruddin, 56 tahun, se-
dar beliau masih perlu mempelajari cara meng-
gunakan alat itu.

Setelah bertanyakan kepada anak saudaranya,
beliau sedikit sebanyak tahu bagaimana meng-
gunakannya dan telah mencuba ‘meneroka’ tele-
fon bijaknya itu dengan terperinci.

Peralihan Cik Noorjahan dari menggunakan
telefon bimbit lama yang menggunakan sistem
rangkaian 2G kepada telefon bijak yang meng-
gunakan 3G tidak mengambil masa hanya sehari.

Namun, semangat serta kegigihan beliau mem-
pelajari selok-belok teknologi baru membolehkan-
nya menyesuaikan diri dengan keadaan semasa.

Menurutnya, beliau telah mempelajari teknolo-
gi maklumat (IT) dengan sendirinya melalui percu-
baan dan latihan yang konsisten.

Kini, beliau sudah pun dapat membiasakan diri
dengan teknologi seperti Facebook, Messenger
Chat, Skype, Whatsapp dan juga Telegram dengan
sendirinya.

Bukan itu sahaja. Sebagai seorang sukarelawan
di Persatuan Sukarelawan Senior (RSVP) , Cik
Noorjahan kini berpeluang berkongsi pengalaman
serta kemahirannya dengan warga emas yang lain
untuk membina keupayaan mereka menggunakan
teknologi maklumat (IT).

Menurut Cik Noorjahan, ramai di kalangan
warga emas takut dengan apa yang tidak mereka
ketahui.

“Ada diantara mereka memberitahu saya baha-
wa mereka takut alat yang digunakan itu meletup
jika tersalah tekan.

“Saya memahami keraguan yang mereka rasa-
kan kerana saya juga pernah berasa seperti itu.
Oleh itu, saya akan mencuba sedaya upaya mem-
beri mereka kepastian dan keyakinan dalam meng-
gunakan teknologi itu,” ujarnya.

SUDAH DAPAT BIASAKAN DIRI: Cik Noorjahan, sebagai sukarelawan di Persatuan Sukarelawan Senior, kini
berpeluang berkongsi pengalaman dan kemahirannya dengan warga emas lain dalam membina keupayaan mereka
menggunakan teknologi maklumat. — Foto ihsan NOORJAHAN KAMARUDDIN

Menurut beliau, warga emas harus berusaha
menyesuaikan diri mereka kerana jika tidak, mere-
ka akan ketinggalan dan tidak dapat memanfaat-
kan kemudahan yang sedia ada.

“Antara cabaran yang saya hadapi dalam men-
gajar mereka adalah mengatasi rasa takut dan bim-
bang dalam diri mereka.

“Selain itu, oleh kerana saya dapat memahami
apa yang mereka lalui, saya mampu lebih bersabar
dan ini mungkin tidak dapat dilakukan oleh gen-
erasi muda,” katanya.

Disebabkan keupayaannya menyesuaikan diri
dengan teknologi dan kesungguhan dalam menu-
runkan ilmunya kepada warga emas lain, Cik
Noorjahan telah dinamakan sebagai Duta Kese-
jahteraan Infokom Warga Emas (SIWA) di bawah
Penguasa Pembangunan Media Infokomunikasi
(IMDA) baru-baru ini, yang mengiktiraf warga
emas yang memberi inspirasi kepada rakan seusia
mempelajari dan menggunakan teknologi infokom
bagi meningkatkan gaya hidup.

guna khidmat 2G

WALAUPUN perkhidmatan rangkaian 2G akan dihentikan mu-
lai April tahun depan, sebanyak 160,000 talian telefon bimbit masih
lagi berasaskan perkhidmatan itu, menurut statistik terkini dari Pen-
guasa Pembangunan Media Infokomunikasi (IMDA).

Walaupun ini hanya 2 peratus daripada jumlah keseluruhan peng-
guna telefon bimbit di Singapura, iaitu sebanyak lapan juta, kebanya-
kan daripada mereka yang terjejas terdiri daripada warga emas.

Untuk memudahkan peralihan ini, IMDA dan ketiga-tiga syarikat
telekomunikasi — Singtel, Starhub dan M1 — akan cuba memastikan
bahawa pengguna 2G sedia ada, terutama warga tua, membuat pera-
lihan dengan lancar.

“Kami telah mengenal pasti bahawa masih lagi ada pengguna war-
ga emas yang masih belum membuat peralihan ini.

“Untuk itu, kami ingin memastikan bahawa mereka dan ahli kelu-
arga mereka sedar akan perkhidmatan yang akan tamat ini sebaik
mungkin,” kata seorang jurucakap IMDA.

Untuk membantu peralihan ini, ketiga-tiga syarikat telekom telah
menetapkan bahawa pengguna yang terjejas masih lagi boleh me-
neruskan pelan langganan mereka yang sedia ada walaupun selepas
beralih kepada rangkaian 3G, tanpa sebarang kos tambahan, seperti-
mana yang dikehendaki IMDA.

Namun, bagi mereka yang masih menggunakan telefon bimbit
dengan perkhidmatan rangkaian 2G, mereka disyorkan menukar ke-
pada telefon bimbit yang membolehkan 3G atau 4G.

Telefon bimbit itu ditetapkan pada harga berpatutan dan tiada
kos kontrak semula dikenakan oleh ketiga-tiga syarikat telekom.

Singtel, M1 dan Starhub juga akan membantu untuk memastikan
sama ada pengguna perlu menukar kad SIM mereka.

Untuk membantu warga emas menyesuaikan diri dalam meng-
gunakan teknologi baru itu, IMDA telah mengadakan program Digi-
tal Inclusion Silver Infocomm yang menawarkan kelas-kelas yang
mengajar pelbagai aspek penggunaan teknologi kepada mereka.

“Kami juga ingin memastikan bahawa mereka tahu cara-cara
menggunakan aplikasi dan juga data jika mereka inginkan, con-
tohnya untuk menggunakan aplikasi chat seperti Whatsapp.

“Kursus-kursus yang kami tawarkan akan mengajar mereka bany-
ak perkara, termasuk cara menggunakan telefon bijak, dan diadakan
di lokasi yang mudah dan sesuai di sekitar Singapura termasuk pusat
bantu diri, badan-badan sukarela dan kelab masyarakat,” ujarnya.

Maklumat lanjut boleh didapatkan di www.imda.gov.sg/sii .




